
UNA SUPA DE CARONGIU

Babalibri

EST UNA NOTI DE IERRU.

UNU LUPU BECIU S’ACOSTAT A SA BIDDIXEDDA INNUI BIVINT IS ANIMALIS.

SA PRIMU DOMU CA AGATAT EST CUSSA DE SA PUDDA.
SU LUPU IN TOCHEDDAT S'ENNA: TOC, TOC, TOC.
“CHINI EST?", DOMANDAT SA PUDDA.
E SULUPU ARRASPUNDIT:"SEU SU LUPU".
SA PUDDA S| ND'ATZICAT:"SU LUPU!"
“NON TIMAST PUDDA, SEU BECIU E NON TENGU NIMANCU UNU DENTI!".

482/99 E A SA L.R. 22/2018.

"LASSA-Mi CALLENTAI IN SA GIMINERA TUA AICI MI POTZU APRONTAI SA SUPA DE CARONGIU".

SA PUDDA NON SCIRIT ITA FAI, NON EST SEGURA MA PIDANCIA: NON AT MAI BIU UNU LUPU BERU, CONNOSCIT SCETI IS STORIAS......

E DD'IAT A PRAXI A TASTAI SA SUPA DE CARONGIU.
E INTZANDUS ABERIT S'ENNA.

SU LUPU BRINTAT, SUSPIRAT E DOMANDAT: “PUDDA, PO PREXERI APORRI-Mi UNA PINGIADA". ‘

INTZANDUS SU LUPU INCUMENTZAT A CONTAI SA RETZETA: “IN UNA PINGIADA DEPIS PONNI UNU CARONGIU MANNU, ACIUNGI ACUA \ \

EISSA, TOTU ATZICADA: "UNA PINGIADA!?"

"ASCURTA, PUDDA, PO APRONTAI UNA SUPA DE CARONGIU SERBIT UNA PINGIADA!"

E SA PUDDA: "NON DDU SCIA. NON DD'APU MAI TASTADA".

E ABETAI CHI BUDDAT".
“SCETI CUSTU?" DOMANDAT SA:PUDDA.
r "SISSI,’SCETI CUSTU “NARAT SU LUPU.

“E INTZANDUS GHETANCE-DDU, CA DDI DONAT SABORI", NARAT SU LUPU. E NDI BOGAT DE SA BERTULA UN'ARROCA MANNA-MANNA.
MA SU PORCU CA IAT BIU SU LUPU BRINTE-NDI IN DOMU DE SA PUDDA, TOTU ATZICAU TOCHEDDAT S'ENNA. TOC, TOC, TOC. “TOTU BENI?"
E SA PUDDA: "BRINTA PROCU! CUN SU LUPU SEUS APRONTENDI UNA SUPA DE CARONGIU."
SUPROCU SI SPANTAT: “UNA SUPA DE CARONGIU?"
"EJA". ARRASPUNDIT SA PUDDA. "MA NCI ACIUNGEUS UNU PAGU DE APIU PO DDI DONAI SABORI".
“MA SI NCI PODIT ACIUNGI FINTZAS UNU PAGU DE CROCORIGA", NARAT SU PORCU.
“EJA, SI PODIT!", ARRASPUNDIT SU LUPU.
INTZANDUS SU PORCU ANDAT A DOMU SUA E NDI TORRAT CUN UNA PARIGA DE CROCORIGAS. MA SA COCA E SU CUADDU ANT BIU SU LUPU BRINTENDU IN DOMU DE SA PUDDA E SI FUNT
ATZICAUS E TOCHEDDANT S'ENNA. TOC, TOC, TOC.
"BRINTAI"" NARAT SA PUDDA. "SU LUPU SU PORCEDDU E DEU SEUS CUNCORDENDI UNA SUPA DE CARONGIU".
E SU PORCU SIGHIT: "CUN UNU PAGU DE APIU E CALINCUNA CROCORIGA".
SA COCA, CA IAT BIAGIAU MEDA, NARAT CA UNA BORTA IAT TASTAU UNA SUPA DE CARONGIU IN EGITTU, MA IN CUSSA DDOI FIANT FINTZAS IS PORRUS.
SI-ND EST ARRAGORDADA CASI CA SUPORRU EST SU CHI DDI ANDAT DE PRUS AGATAI IN SA SUPA. SA PUDDA INTZANDUS DOMANDAT A SU LUPU: “MA SI PODIT FAI SA SUPA DE CARONGIU
CUN IS PORRUS?"
“EJA SIPODIT!", NARAT SU LUPU.
INTZANDUS SA COCA E SU CUADDU TORRANT A DOMU A NDI PIGAI UNA PARIGA DE PORRUS. MA SA BREBEI, SA CRABA E SU CANI S| FIANT IMPENTZAMENTAUS CASI CA IANT BIU SU LUPU
INTRENDU IN SA DOMU DE SA PUDDA. CANDU ARRIBANT NON DEPINT NIMANCU TOCHEDDAI S'ENNA CA EST GIAI ABERTA, BRINTANT E DOMANDANT: “ITA SEIS FADENDI?*
"SU LUPU, SUPORCU, SA COCA, SU CUADDU E DEU SEUS APRONTENDU UNA SUPA DE CARONGIU", ARRASPUNDIT SA PUDDA. EINTZANDUS INCUMENTZANT: UNU ACIUNGIT IS RAPAS, UNU SU
CAULI A FRORI E TOTUS CURRINT A DOMU INSORU A PIGAI CALISISIAT BIRDURA.
IMUI TOTUS SI SETZINT A INGIRIU DE SA GIMINERA, CHISTIONANT E CONTANT CONTIXEDDUS. SA PUDDA NARAT: “EST AICI BELLU ESSI TOTUS IN PARIS! ESTUS A DEPI APARICIAI CALINCUNA
CENA DONNIA TANTI".
“CANDU SEU ARRIBAU MI PENTZAMU CA DEPESTUS PAPAI UNA SUPA DE PUDDA", NARAT SU PORCU.
E SA COCA DOMANDAT A SU LUPU DE CONTAI CALINCUNA STORIA SUA, DE CUSSAS CA FAINT A TIMI. MA IN CUSSU MOMENTU S'ACUA INCUMENTZAT A BUDDIRI E SU LUPU DDA TASTAT E

NARAT: “EST GIAI PRONTA!".
SU LUPU SERBIT A TOTUS IS ANIMALIS, SA CENA SIGHIT FINTZAS A TRIGADIU, E TOTUS SI-NDI GHETANT A SU MANCU TRES BORTAS.
APUSTIS SU LUPU NDI BOGAT DE SA BERTULA SUA UNU GORTEDDU ACUTZU, DDU STICHIT IN S'ARROCA E NARAT: "EST ANCORA CRUA, CHI PERMITEIS NDI-DDA PIGU PO SA CENA DE CRAS".
SA PUDDA DDI NARAT: “SES GIAI ANDENDI-TI-NDI?"
“EJA”, ARRASPUNDIT SU LUPU.
"SI TORRU GRATZIAS PO CUSTU BELLU MERi CA EUS PASSAU TOTUS IN PARIS".
E SA COCA DDI NARAT: “AS A TORRAI LUEGUS?", MA SU LUPU NON ARRASPUNDIT.
MA NON CREU CA SIAT MAI TORRAU.

